
Հոդված 1. «Տարածական տվյալների մասին» 2023 թվականի հունվարի 17-ի
ՀՕ-21-Ն օրենքի (այսուհետ՝ Օրենք) 19-րդ հոդվածում․
1) 1-ին մասը լրացնել նոր 1․1-ին կետով հետևյալ բովանդակությամբ․
«1․1) կադաստրային հատակագծերի և քարտեզների բազային տեղեկատվության տրամադրում .shp (Էս ԷԻՉ ՓԻ) վեկտորային ֆորմատով՝ ինքնաշխատ եղանակով լիազոր մարմնի էլեկտրոնային հարթակի միջոցով՝ անշարժ գույքի յուրաքանչյուր միավորի համար` 100 դրամ․»,
2) 1-ին մասը լրացնել նոր 3․1-ին կետով հետևյալ բովանդակությամբ․
«3.1) Տեղական ինքնակառավարման մարմիններին՝ էլեկտրոնային համակարգի փոխգործելիության հարթակի վեբ ծառայությունների միջոցով առցանց հասանելիության ապահովմամբ, Հայաստանի Հանրապետության համայնքների (Երևան քաղաքում` վարչական շրջանների) կադաստրային քարտեզների բազային և թեմատիկ տեղեկատվության տրամադրման համար գանձվում է վճար հետևյալ չափերով․
ա. տարեկան բաժանորդագրման համար՝ 400000 դրամ,
բ. ամսական բաժանորդագրման համար՝ 50000 դրամ.»,
3) 1-ին մասի 14-րդ կետում հանել «(e-cadastre.am)» բառերը,
4) լրացնել նոր 2․1-ին և 2․2-րդ մասերով հետևյալ բովանդակությամբ․
«2․1․ Ազգային տարածական տվյալների ենթակառուցվածքի տվյալների միջոցով սույն օրենքի 10-րդ հոդվածի 6-րդ մասով նախատեսված բազային տարածական տվյալների յուրաքանչյուր խմբի (Օ Ջի Սի Վի ԷՖ Էս (OGC WFS)), առցանց հասանելիության ապահովման համար գանձվում է վճար հետևյալ չափերով.
1) տարեկան բաժանորդագրման համար՝ 800 000 դրամ.
2) ամսական բաժանորդագրման համար՝ 100 000 դրամ:
2.2․ Հասցեների ռեեստրի տեղեկատվական բազային էլեկտրոնային համակարգի փոխգործելիության հարթակի վեբ ծառայությունների միջոցով առցանց հասանելիության ապահովման համար գանձվում է վճար հետևյալ չափերով.
1) տարեկան բաժանորդագրման համար՝ 400 000 դրամ.
2) ամսական բաժանորդագրման համար՝ 50 000 դրամ:»,
5) 3-րդ մասը լրացնել հետևյալ բովանդակությամբ նոր նախադասությամբ․
«Սույն հոդվածի 1-ին մասի 1․1-ին կետով նախատեսված տեղեկատվությունը տրամադրվում է անմիջապես՝ լիազոր մարմնի էլեկտրոնային հարթակի միջոցով՝ ինքնաշխատ եղանակով։»։

Հոդված 2. Օրենքի 25-րդ հոդվածի 4-րդ մասում «ՖԻ» բառը փոխարինել «ԷՖ» բառով։

Հոդված 3.
1.	Սույն օրենքն ուժի մեջ է մտնում պաշտոնական հրապարակմանը հաջորդող օրվանից։


Հանրապետության նախագահ						Վ. Խաչատուրյան
Երևան 2025 թ.
